
 
 
 

ᐱᕙᓪᓕᐊᔪᑦ ᓴᖅᑭᑕᐅᔪᑦ  

ᓴᖅᑭᑕᐅᑲᐅᑎᒋᔭᕆᐊᓕᒃ 

ᓄᓇᕗᑦ ᒐᕙᒪᒃᑯᑦ ᓇᓗᓇᐃᒃᑯᑕᖓ ᐊᑭᓕᒃᓴᐃᔭᕈᓐᓇᕐᒪᖔᖅ 

ᖃᐅᔨᒪᔭᐅᓂᖓ ᖁᕝᕙᓯᓐᓂᖅᓴᒨᖅᑎᑕᐅᔪᖅ AA-ᒧᑦ 
ᐃᖃᓗᐃᑦ, ᓄᓇᕗᑦ (ᐄᐳᓘ 2, 2026) − ᓄᓇᕗᑦ ᒐᕙᒪᒃᑯ ᓇᓗᓇᐃᒃᑯᑕᖓ ᐊᑭᓕᒃᓴᐃᔭᕈᓐᓇᕐᒪᖔᖅ 

ᖃᐅᔨᒪᔭᐅᓂᖓ ᖁᕝᕙᓯᓐᓂᖅᓴᒨᖅᑎᑕᐅᓯᒪᓕᖅᑐᖅ AA-ᒧᑦ ᓇᓗᓇᐃᒃᑯᑕᕐᒧᑦ ᑖᓐᓇ ᐊᓯᔾᔨᖅᑕᓗᐊᖅᓯᒪᓇᓂ 

ᑕᕝᕙᓃᔅᓯᒪᔪᖅ ᖃᐅᔨᓴᖅᑎᐅᔪᓄᑦ ᖃᓄᐃᓕᖓᓕᕐᒫᖓᑕ ᑖᒃᑯᓄᖓ DBRS Morningstar−ᑯᓐᓄᑦ. 

ᖁᕝᕙᓯᓐᓂᖅᓴᒨᕐᓂᖓ ᑕᑯᔅᓴᐅᑎᑦᑎᔪᖅ ᐅᑉᐱᕆᔭᐅᔪᓐᓇᖅᓯᓯᒪᓂᖏᓐᓂᒃ ᓄᓇᕗᑦ ᑮᓇᐅᔭᓕᕆᓂᕆᕐᒧᑦ 

ᐊᐅᓚᑦᑎᔪᓐᓇᖅᓯᓯᒪᓂᖏᑦ ᑕᐃᒪᓐᓂᒃ ᑮᓇᐅᔭᓕᕆᔾᔪᑎᓕᒫᖏᓐᓂᑦ. 

“ᑖᓐᓇ ᖁᕝᕙᕆᐊᖅᑕᐅᓂᖓ ᑕᑯᔅᓴᐅᑎᑦᑎᔪᖅ ᐊᖏᖅᓯᒪᓂᕆᔭᑦᑎᓐᓂᑦ ᑲᒪᔨᐅᑦᑎᐊᕈᒪᓂᕐᒧᑦ 

ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒥᑦᕙ,” ᐅᖃᖅᑐᖅ ᒪᓕᒐᓕᐅᖅᑎ ᒥᓂᔅᑕ ᒪᐃᓐ. “ᐱᓕᕆᐊᕇᓐᓇᕐᓂᐊᖅᑕᕗᑦ 

ᑕᒪᓐᓇ ᐋᖅᑭᐅᒪᑎᑕᐅᖏᓐᓇᖁᓪᓗᒍ ᑕᕝᕙᓂ ᐃᑲᔪᖅᑐᐃᒍᑎᒋᓗᒍ ᐱᓕᕆᐊᔅᓴᐃᑦ ᐊᒻᒪᓗ ᐱᔨᑦᑎᕋᕈᑏᑦ 

ᓄᓇᕗᒻᒥᐅᓄᑦ ᐊᑐᖅᑕᐅᖃᑦᑕᖅᑐᑦ.”  

ᑖᓐᓇᑦᑕᐅᖅ ᐅᓂᒃᑳᖅ ᐅᖃᖅᓯᒪᒻᒥᔪᖅ ᓄᓇᕗᒻᒥ ᐊᑭᑐᓂᖅᓴᒻᒪᕆᐅᖃᑦᑕᕐᒪᑕ ᐅᖓᓯᑦᑐᒥᐅᑕᐅᓂᖏᓐᓄᑦ 

ᐊᒻᒪᓗ ᐊᐅᓚᔪᓐᓇᐅᑎᑖᕆᐊᖃᕐᓂᖏᓐᓄᑦ ᐱᖁᑎᕐᔪᐊᓂᑦ. ᓄᓇᕗᒻᒥ ᑮᓇᐅᔭᓕᐅᕋᓱᐊᕈᓐᓴᕐᓂᐅᔪᖅ ᒥᑭᔫᒻᒪᑦ 

ᐊᒻᒪᓗ ᓄᓇᒦᖔᖓᔪᓂᑦ ᑐᕚᖃᕐᓂᖅᓴᐅᓪᓗᓂ, ᑕᒪᓐᓇ ᐊᓯᔾᔨᖅᓯᒍᑕᐅᔪᓐᓇᖅᑐᖅ ᑮᓇᐅᔭᓕᐅᕋᓱᐊᕐᓂᕐᒧᑦ 

ᖃᓄᐃᓕᐅᕈᑕᐅᔪᓂᑦ. ᑭᓯᐊᓂᓕ, ᑲᓇᑕᐅᑉ ᒐᕙᒪᒃᑯᖏᓐᓂᑦ ᑮᓇᐅᔭᖅᑖᕈᓯᐊᖃᑦᑕᕐᓂᐅᔪᑦ ᐊᒻᒪᓗ ᑮᓇᐅᔭᑦ 

ᐊᑐᖅᑐᔅᓴᑦ ᑲᒪᒋᑦᑎᐊᕐᓗᒋᑦ ᓄᓇᕗᑦ ᑮᓇᐅᔭᖁᑎᖃᑦᑎᐊᖏᓐᓇᕈᓐᓇᖅᑐᖅ. 

ᑖᒃᑯᐊ ᖃᐅᔨᓴᖅᑎᐅᔪᑦ ᐱᓕᕆᕝᕕᖓ ᑕᑯᔅᓴᐅᒋᐊᖅᑎᑦᑎᓯᒪᒻᒥᔪᑦ ᓄᓇᕗᑦ ᐊᑭᓕᔅᓴᖃᓗᐊᙱᓐᓂᖓ ᐊᒻᒪᓗ 

ᑮᓇᐅᔭᖅᑕᖃᑦᑎᐊᕐᓂᖓᓂᒃ. ᑕᐃᒪᓐᓂᖓᓄᑦ ᒐᕙᒪᒃᑯᑦ ᖃᓄᐃᒋᐊᕈᑎᖃᕈᓐᓇᕐᓂᖅᓴᐅᔪᑦ ᓂᕆᐅᓇᙱᑦᑐᒧᑦ 

ᑎᑭᐅᑎᑲᓪᓚᑉᐸᑕ ᑮᓇᐅᔭᖅᑑᑎᖃᕆᐊᖃᓕᑲᓪᓚᑉᐸᑕ ᑮᓇᐅᔭᖃᖅᑎᑦᑎᔪᓐᓇᐃᓇᕐᓗᑎᓪᓗ ᐊᐅᔪᓐᓇᐅᑎᓄᑦ 

ᐊᒻᒪᓗ ᐱᔨᑦᑎᕋᕈᑎᖏᓐᓄᑦ ᓄᓇᕗᓕᒫᒥ. 

ᓇᓗᓇᐃᔭᖅᓯᒪᒃᑲᓐᓂᖅᑐᑦ ᐊᑭᓕᒃᓴᖃᕈᓐᓇᕐᓂᖓᓂ ᓇᐃᓴᐅᓯᖅᓱᐃᓂᖅ ᐅᕙᓂ ᓇᓂᔭᐅᔪᓐᓇᖅᐳᑦ DBRS 

Morningstar−ᑯᑦ ᐃᑭᐊᖅᑭᕕᖓ. 

https://dbrs.morningstar.com/research/476452/morningstar-dbrs-upgrades-the-government-of-nunavuts-long-term-issuer-rating-to-aa-from-aa-low-stable-trend

